
Timbalan Nilb Canselor 
(Akademik Dan Antarabangsa) 

Ramadhan kian berla lu, kini bahang kemeriahan Syawal 
semakin terasa. Di kesempatan ini, saya ingin mengucapkan 
Selamat Hari Raya Aidilfitri kepada semua stat dan 
mahasiswa UTeM serta seluruh rakan strategik universiti. 
Semoga Aidilfitri yang bakal menjelang tidak lama lagi akan 
membawa cahaya kegembiraan di dalam hidup anda semua. 
Walaupun Syawal datang hanya setahun sekali, sambutlah ia 
dengan ertinya yang tersendiri. Teruskanlah amalan 
bermaafan sesama insan dan sentiasa menghulurkan 
bantuan kepada mereka yang memerlukan. Yang penting, 
sambutlah lebaran ini dengan sikap berhemah dalam 
perbelanjaan bagi mengelakkan pembaziran. Sekali lagi saya 
ucapkan Salam Lebaran Minal Aidil Wal Faizin kepada semua 
warga UTeM. Maat Zahir dan Satin. 

'!ir_· ;J!l~ ~. ~ &..;... .6e.v:O...,.,... 
Penolong Naib Canselor 
(Hal Ehwal Pelajar dan Alumni) 

Saya mengambil kesempatan· ini menyusun sepuluh jari 
memohon ampun dan maat bagi pihak diri saya dan 
seluruh warga HEPA sekiranya ada salah dan silap 
sepanjang memberikan perkhidmatan kepada semua. 
Sesungguhnya kami telah berusaha untuk menunaikan 
amanah yang dipertanggungjawabkan dengan penuh 
dedikasi demi kepesatan dan kecemerlangan universiti ini. 
Terima kasih kepada seluruh warga HEPA, mahasiswa dan 
pengurusan UTeM yang sentiasa memberi komitmen yang 
tinggi di setiap program anjuran pejabat ini. Semoga 
sambutan hari raya ini akan mengukuhkan lagi ukhwah 
sesama kita. Di hari yang bahagia ini, jangan lupa 
tanggungjawab terhadap universiti, keluarga dan negara. 
Selamat menyambut Hari Raya Aidi lfitri, maat zahir dan 
batin. 

~~./.w..­
Pendaftar 

Sebagai manusia biasa, kita tidak sempurna dan sering 
melakukan kesalahan serta kesilapan. Kesempatan yang 
ada sempena ldul Fitri ini, saya menyusun jari memohon 
kemaafan daripada semua warga UTeM sekiranya pernah 
menyakiti sama ada secara sengaja dan tidak 
disengajakan. Tiada yang lebih di harapkan se lain 
mendapat kemaafan daripada anda semua. ltulah antara 
tanda kemenangan di ldul Fitri dan ia sungguh 
membahagiakan, lnsya Allah. 

Di kesempatan ini, saya ingin mengucapkan "Selamat Hari 
Raya Aidilfitri" kepada semua stat Universiti Teknikal 
Malaysia Melaka (UTeM). Maat dipohon sekiranya ada 
salah dan silap yang tidak disengajakan. Semoga Hari Raya 
kali ini disambut dengan penuh kegembiraan bersama 
keluarga tersayang dan mengeratkan lagi hubungan 
silaturahim sesama kita. Sekian, sa lam lebaran daripada 
saya dan keluarga. 

Sungai disusur sehari-hari, 
Dalam gelap menangkap ikan, 
Saya menyusun sepu/uh j ari, 

Sa/ah dan si/ap harap maafkan. 

,It'~ ~ ~ . .At;.kaut>a' .:r~ &..;... /~· 
Timfialan Naib Canselor (Akademik Dan Antarabangsa) 

Alhamdulillah, sekali lagi dapat kita bersama-sama 
meraikan hari kebesaran ini setelah sebulan menjalankan 
ibadah puasa. Di kesempatan ini, saya ingin meletakkan 
harapan yang tinggi agar sambutan hari yang mulia ini 
membuka ruang kepada kita semua untuk memanjangkan 
ikatan sillaturrahim sesama kita. Jika kesilapan semalam 
belum terampun, 'MAAFKANLAH'. Jika kesilapan hari ini 
menyakitkan hati, ' LUPAKANLAH'. Jika kesilapan esok 
mendatang, janganlah dibawa ke AKHIRAT. Akhir kalam, 
saya beserta keluarga tercinta, dan stat Pejabat Timbalan 
Naib Canselor Penyelidikan dan lnovasi, mengambil 
kesempatan menyusun sepuluh jari, memohon ampun 
dan maat kepada seluruh warga UTeM sekiranya ada 
tersilap kata dan terlanjur bicara yang tidak disengajakan. 

Cincin disarung hati berdebar, 
Jari nan lembut terhias wajah, 

Ramadan disambut penuh sabar, 
Aidi/fitri disambut dengan meriah. 

.1!'7 ~. ~,ka. .. u .... aa' ~ &..;... ~ 
Penolong Naib Canselor 
(Jaringan lndustri dan Masyarakat) 

Saya ingin mengambil kesempatan ini untuk mengucapkan 
Selamat Hari Raya Aidil Fitri kepada seluruh warga UTeM. 
Aidilfitri mengajak kita bersyukur atas nikmat kejayaan & 
kemenangan setelah berjaya mengharung bulan Ramadhan 
dengan berpuasa, melawan hawa nafsu, bersih dan suci dengan 
amalan amalan baik. Sebagai seorang muslim, kita yakin dengan 
anugerah Allah, maka kita berhak merayakan kegembiraan hari 
lebaran dengan bertakbir ALLAHU AKBAR, ALLAHU AKBAR, 
ALLAHU AKBAR. Saya juga ingin memohon maat kiranya terkasar 
bahasa atau tersinggung perasaan sepanjang saya berada di 
UTeM. Kadang kala kita tidak sedar dan tidak sengaja 
menyebabkan orang lain tersinggung, justeru saya ingin 
menghulur sepuluh jari memohon ampun dan maat. Kepada 
mereka yang bakal pulang ke kampung ha la man masing-masing, 
berhati-hati di jalan raya dan ingatlah orang yang tersayang. 

Dalam meniti perja lanan hidup, semua terucap pasti ada 
yang berbekas. Beningkan hati dengan Zikru llah, agar hari 
yang dilalui disinari senyuman. Tetapkan langkah dengan 
penuh kesyukuran agar j iwa sebening air di kali dan hati 
seputih awan di langit. Dengan kerendahan hati, sepuluh 
jari disusun bagi membuka pintu hati naluri, memohon 
keikhlasan untuk memaafkan kesalahan diri dan seisi 
keluarga kepada semua agar kemenangan hakiki sama 
dirasai. Selamat ldul Fitri , Mina! Aidzin Walfaizin, Mohon 

Maaf Zahir & Satin. 

Hajah Faridah Binti Hj. Md Amin 
Ketua Pustakawan 

Naib Canselor Terima 
Anugerah Kepimpinan 

23 Julai: Kepimpinan Prof. Datuk Dr. Ahmad Yusoff bin Hassan dalam 
membawa kecemerlangan universiti teknikal mendapat perhatian 
banyak pihak. Atas usaha tersebut, baru-baru ini beliau telah 
dicalonkan sebagai penerima Anugerah Kepimpinan Pendidikan 
daripada Yayasan lnsan Melaka dalam satu majlis yang diadakan di 
MITC Ayer Keroh. 

Anugerah tersebut telah disampaikan oleh Yang Dipertua Yayasan 
lnsan Melaka, Dato' Seri Dr. Saharuddin bin Awang Yahya disaksikan 
oleh tetamu kenamaan yang hadir. Menurutnya, anugerah yang 
disampaikan kepada Prof. Datuk Dr. Ahmad Yusoff adalah 
berdasarkan kepada jasa bakti beliau terhadap yayasan, negeri 
Melaka dan negara. 



Bengkel Untuk Pensyarah Kanan 
Politeknik Malaysia - PBPI 

15 Julai: UTeM telah menjadi pilihan utama Jabatan Pengajian Politeknik Malaysia 
dalam mendalami kepakaran kaedah Pembelajaran Berasaskan Hasil (QBE) dan 
Kemahiran lnsaniah (Kl). 

Bagi mencapai tujuan tersebut seramai 30 orang pensyarah kanan Politeknik dari 
seluruh Malaysia termasuk Sabah dan Sarawak telah mengikuti Bengkel Latihan 
Modul QBE dan Kl Dalam Pengajaran dan Pembelajaran Politeknik Malaysia di 
Kampus lnduk baru-baru ini. 

Menurut Pengarah Program Aziz Yahya yang merupakan Ketua Jabatan 
Pembangunan lnsan, Pusat Bahasa dan Pembangunan lnsan (PBPI) UTeM berkata, 
antara matlamat utama program in1 adalah untuk melengkapkan 
pensyarah-pensyarah Politeknik Malaysia dengan kefahaman mendalam terhadap 
QBE dan Kl. 

Banyak aktiviti dan program yang telah dilaksanakan sebagai pengisian program 
selama empat hari ini yang menyentuh sepenuhnya QBE, konsep 'Constructism', 
kaedah 'Inquiry' dan 'Co-Inquiry', penerapan Kl dalam QBE, pengukuran dan 
penilaian Kl dan QBE serta 'Microteaching'. 

PUSPANITA UTeM 
Loncar Portal Ra 

1 Julai: Puspanita cawangan UTeM telah mengadakan Majlis Pelancaran Portal 
Rasmi bertempat di Auditorium Pusat Pengajian Siswazah (PPS) baru-baru ini. 

Menurut Pengerusi Puspanita UTeM, Datin Sara binti Ayub berkata, objektif utama 
diadakan portal tersebut adalah sebagai satu saluran atau medium bagi hebahan 
aktiviti yang akan diadakan oleh Puspanita UTeM kepada ahli-ahli dan panduan 
um um untuk semua pihak. 

Seterusnya portal rasmi ini dapat memberi implikasi yang besar kepada pertubuhan 
itu untuk dikena li oleh ah li Puspanita yang lain khususnya dan secara tidak langsung 
dapat mempromosikan UTeM kepada masyarakat luar. 

Tam bah beliau lagi, portal rasmi Puspanita UTeM ini juga berfungsi sebagai rujukan 
kepada semua ahli untuk mengetahui maklumat terkini berhubung aktiviti-aktiviti 
yang ingin diadakan sekaligus dapat berkongsi ilmu antara satu sama lain dalam apa 
jua aktiviti yang diadakan. 

Dengan adanya portal rasmi Puspanita UTeM ini, pelbagai aktiviti dapat dihebahkan 
seperti aktiviti kemasyarakatan,program santapan rohani dan aktiviti keilmuan,ujar 
beliau lagi kepada pihak media di sini. 



Perasmian SUKUM 36 

Penuh Gilang Gemilang 
12 Julai : Lebih 4000 orang membanjiri Stadium UTeM sempena perasmian Sukan Staf 
Universiti Malaysia (SU KUM) ke 36 yang pen uh gilang- gemilang baru-baru ini. 

Majlis Perasmian SUKUM 36 telah dirasmikan oleh Pengerusi Lembaga Pengarah 
UTeM Datuk Ir Dr Haji Ahmad Zaidee Laidin di hadapan 21 kontinjen SU KUM daripada 
20 buah universiti-universiti awam Malaysia dan satu kontinjen dari Kementerian 
Pengajian Tinggi Malaysia (KPT). 

Antara tetamu kenamaan yang turut hadir di majlis perasmian ini ialah Datuk Gan 
Tian Loo Pengerusi Jawatankuasa Negeri Pelajaran, Belia & Sukan, Datuk Wira Omar 
Kaseh Setiausaha Kerajaan Negeri Melaka, Dato' Prof Dr Rujhan Mustafa Ketua 
Pengarah Jabatan Pengajian Tinggi KPT. 

Timbalan Naib Canselor Penyelidikan & lnovasi Prof Dato Dr Mohamad Kadim Suaidi 
yang membaca ucapan Naib Canselor UTeM Prof Datuk Dr Ahmad Yusoff Hassan 
berkata, SU KUM ke 36 ini berobjektif untuk meningkatkan pembangunan sukan staf 
ke arah kecemerlangan. 

Selain itu universiti juga melihat para atlet menjadi role model atau contoh 
khususnya kepada golongan pelajar yang mana Dasar Sukan Negara turut 
menggariskan peranan IPT antaranya menggalakkan pelajar mengambil bahagian 
dalam aktiviti sukan secara aktif. 

Pelbagai aktiviti menarik yang telah dilaksanakan antaranya perbarisan masuk 
kontinjen dari setiap universiti bertanding termasuk kontinjen UTeM yang dianggotai 
seramai 258 orang. 

Hampir 4 Ribu Pegawai Dan Atlet 
Lapor Diri Sempena SU KUM 36 

8 Julai: UTeM menerima kehadiran hampir 4,000 atlet dan pegawai 
universiti -universiti awam seluruh negara yang menyertai Kejohanan Sukan Staf 
Universiti Malaysia kali ke-36 (SUKUM Ke-36) yang berlangsung di UTeM mulai hari 
ini hingga 17 Julai. 

Dalam satu tinjauan yang dilakukan di Pusat Sukan UTeM, sekretariat dan 
sukarelawan sedang sibuk membuat semakan pendaftaran atlet serta 
mengagih-agihkan jadual pertandingan. Manakala ketua-ketua kontinjen juga turut 
membuat semakan terakhir bagi memastika n kelancaran pendaftaran at let. 
Sebanyak 20 kontinjen IPTA dan satu kontinjen dari Kementerian Pengajian Tinggi 
(KPT) akan menyertai sebanyak 21 acara sukan yang dipertandingkan antaranya bola 
sepak, olahraga, bola jaring, berbasikal serta beberapa aca ra lain. 

Dalam pada itu, kebanyakan kontinjen juga telah mula memasuki perkampungan 
sukan di Kolej Kediaman Emerald, Bukit Beruang dan Taman Tasik Utama, Ayer Keroh. 
Mereka akan memulakan pertandingan bagi acara olahraga dan berbasikal yang 
bermula sabtu ini. 





Hori Penyelidikan FKM 
Tonjol Produk Berprestasi Tinggi 

20 Julai: Penyelidik dan mahasiswa digesa untuk melakukan anjakan pemikiran bagi 
menghasilkan penyelidikan yang mampu memberi impak kepada dunia kejuruteraan. 

Demikian saranan yang dibuat oleh Prof. Dr. Md. Razali Ayob, Dekan Fakulti Kejuruteraan 
Mekanikal (FKM) UTeM ketika merasmikan Hari Penyelidikan FKM 2011 di Kampus lndustri, 
Ayer Keroh hari ini. 

Hari Penyelidikan FKM yang dianjurkan mempamerkan hasil penyelidikan pensyarah dan 
pelajar tahun akhir manakala sebanyak 15 Projek Sarjana Muda (PSM) dari setiap jabatan 
fakulti dipertandingkan. Hasil penyelidikan yang dipertandingkan meliputi penyertaan dari 
Jabatan Thermal Bendalir, Jabatan Struktur Bahan, Jabatan Automotif dan Jabatan 
Rekabentuk dan lnovasi. 

Antara yang menarik perhatian pengunjung ialah motorsikal berkuasa elektrik dikenali 
sebagai E-Bike yang dihasilkan oleh Safarudin Gazali, seorang pensyarah di Jabatan Thermal 
Bendalir. 

"Menerusi E-Bike, roda motorsikal akan dipacu oleh kuasa elektrik yang dibekalkan oleh 
bateri dan ianya mampu bergerak dengan halaju maksimum 80 km/sejam," jelas Safarudin 
ketika melakukan demonstrasi kenderaan itu. 

Selain E-Bike, terdapat lebih 40 prodlik dan hasil penyelidikan lain yang dipamerkan kepada 
umum. Pelajar-pelajar dari Kolej Komuniti Bukit Beruang turut tidak melepaskan peluang 
untuk hadir dan melihat dengan dekat bahan-bahan penyelidikan yang disediakan. 

Stof Fokulti Kejuruteroon Elektrik 
tabur Bakti Bersoma Warga Emas 

21 Julai: Kehidupan penghuni Ru mah Seri Kenangan, Cheng Melaka diserikan 
dengan kehadiran seramai 40 orang staf Fakulti Kejuruteraan Elektrik (FKE) 
UTeM yang meluangkan masa beramah mesra serta menjalankan aktiviti amal 
bersama warga emas baru-baru ini. 

Program tersebut dianjurkan oleh Jawatankuasa Kebajikan Staf FKE yang 
disertai oleh staf pentadbiran, pensyarah dan diketuai oleh Dekan, Prof. 
Madya Dr. Zulkifilie Ibrahim. 

Ketika ditemui Dr. Zulkifilie menjelaskan bahawa tujuan program itu diadakan 
adalah untuk menyemai rasa kasih sayang serta menghargai warga emas yang 
telah banyak berkorban dan menabur jasa kepada bangsa dan negara. Kata 
beliau,"Generasi muda perlu sentiasa prihatin dengan sanubari ibu bapa, 
hendaklah kita sentiasa taat kepada mereka supaya kehidupan yang kita lalui 
ini mendapat keberkatanNya. 

M enurut Dr. Zulkifi lie lagi, program yang dianjurkan ini secara tidak langsung 
memberi pendedahan kepada anak buahnya mengenai peri pentingnya 
menyayangi ibu bapa yang telah mendidik serta membesarkan anak tanpa 
mengharapkan sebarang balasan. 

Justeru, harapan beliau agar program ini akan meninggalkan kesan mendalam 
kepada staf yang terlibat dan seterusnya mendidik masyarakat untuk 
sama-sama menghargai ibu bapa. 

M E LESTARI IN F ORMAS I KOMUNIT I B E R INOVAS I L 



Program Motivasi Diri Tekankan Aspek 
Kerja Berprestasi Tinggi 

100 kakitangan UTeM telah menghadiri program motivasi kerja yang menekankan 
produktiviti kerja yang berprestasi tinggi ke arah kejayaan berterusan universiti ini. 

Program Motivasi Kerja bertajuk 'Baguskah Aku?' anjuran Sahagian Kesejahteraan 
Personel Pejabat Pendaftar telah berlangsung di Dewan Auditorium Canselori 
Kampus lnduk baru-baru ini. 

Menurut kenyataan wakil Pejabat Pendaftar UTeM berkata, antara objektif utama 
penganjuran program ini adalah untuk memberi perangsang dan semangat kepada 
para peserta ke arah menjadi pekerja yang lebih cemerlang dan produktif. 

Sehubungan itu menerusi program ini juga para peserta turut diberi penjelasan 
dan pemahaman yang lebih menyeluruh teori dan teknik motivasi dalaman dan 
luaran yang berkesan disamping meningkatkan kemahiran dan keyakinan diri 
dalaman hubungan di tempat kerja. 

Penceramah jemputan bagi program ini ialah Mohd Akmal bin Mustapa, Pegawai 
Psikologi, Kementerian Penerangan, Komunikasi dan Kebudayaan yang turut 
berkongsi pengalaman luas beliau dalam bidang motivasi ini. 

Para peserta program yang terdiri daripada kakitangan pentadbiran dan akademik 
UTeM turut didedahkan dengan pelbagai teknik motivasi peningkatan kendiri 
sendiri tabiat kerja yang baik, corak pemikiran positif serta cara menguruskan 
pihak atasan. 

1 MELESTARI INFORMASI KOMUNITI BERINOVASI 

Kursus lnduksi Umum Bil 3/2011 
Bentuk Semangat Kerja Berpasukan 

18 Julai: Unit Pengesahan Perkhidmatan, Sahagian Pembangunan Sumber 
Manusia (BPSM) telah menganjurkan Kursus lnduksi Umum Kumpulan Pengurusan 
dan Profesional dan Gred 27-29 Bil 3/2011 bertempat di Port Dickson, Negeri 
Sembilan. 

Sepanjang tempoh kursus, peserta telah didedahkan dengan pelbagai aspek 
seperti dasar-dasar kerajaan, Pekeliling-pekeliling Perkhidmatan Awam, 
pembentukan keyakinan diri dan semangat berpasukan. Ceramah berkaitan isu 
sensasi seperti integriti turut diadakan bagi memupuk kefahaman yang jelas di 
ka langan peserta. 

Selain sesi ceramah, penganjur turut menyediakan aktiviti luar secara 
berkumpulan yang nyata menguji ketahanan fizikal dan mental peserta. Aktiviti 
jungle trekking telah diadakan di samping aktiviti merempuh halangan 
berpasukan, telematch serta pertandingan senamrobik. 

.. 
.... .:1 

Berita@UTeM mengucapkan selamat pengantin baru kepada 1 
pasangan berikut yang te lah melangsungkan perkahwinan -

Perpustakaan 
11.Divnsiti Teknikal Malaysia Me1§lf 

baru-baru ini. • ·~ 
- .. .. <w 

... .i I ~· ( . ~ ·.:._ .,.:-~ - ~ 
• -... I •· . ..... ._ ' 

Mohd Hafizuddin bin Yusof 
(Penerbit Universiti) bersama 

pasangannya Fadilah binti Ahmad 
Idris yang melangsungkan 

perkahwinan pada 
1 Julai 2011. 

~~~..&...~-3->' 

Asrulhafiz bin Dzulkifli (Canselori) 
bersama pasangannya Milahmawarti binti 
Alidin ya ng melangsungkan perkahwinan 

pada 2 Julai 2011. 

~~~~_3.? 



29 Julai : Majlis Ramah Mesra Bersama Tun Canselor UTeM 
telah berlangsung dalam suasana yang meriah di dusun 
durian Kampus lnduk baru-baru ini. Cuaca yang baik pada 
hari tersebut ditambah pula dengan pelbagai jenis 
buah-buahan tempatan terutama sekali durian telah 
membuka selera para tetamu yang hadir pada petang itu. 

Ketibaan Tun Canselor ke dusun durian telah disambut oleh 
Prof. Datuk Dr. Ahmad Yusoff bin Hassan, Naib Canselor UTeM 
serta Pegawai-pegawai Kanan Universiti yang lain. Tun 
Canselor dan para tetamu undangan kemudiannya dijamu 
dengan pelbagai jenis durian serta buah-buahan tempatan. 

Majlis pada tahun ini menampilkan kelainan apabila Tun 
Canselor serta barisan kepimpinan tertinggi universiti 
meluangkan masa bersama-sama warga media negeri Melaka di 
dusun UTeM bagi menikmati jamuan buah-buahan tempatan. 

Jamuan bersama pihak media diadakan sebagai mengenang jasa 
pengamal media di negeri ini atas sokongan padu terhadap 
universiti. Lebih sedekad penubuhan UTeM, majlis ini dilihat dapat 
mengeratkan hubungan baik yang terjalin sejak sekian lama. 

Hadir sama pada maj lis tersebut ialah Pro Canselor, Tan Sri Datuk 
Dr. Johari bin Mat, Pengerusi LPU Datuk Ir. Dr. Ahmad Zaidee bin 
Laidin, Timbalan-timba lan Naib Ca nselor serta Ketua-ketua Biro 
media Melaka. 

Keseronokan jelas terpancar di wajah warga media apabila Tun 
Canselor sendiri yang mengagih-agihkan buah-buahan terutama 
sekali durian kepada mereka. 

Terdahulu, Tun Canselor telah bersolat Jumaat bersama warga 
universiti ini yang dipimpin oleh Dr. Radzuan bin Nordin, Pengarah 
Pusat Islam UTeM. 

M ELESTARI INFORMASI KOMUNITI SERINOVASI !..__ 



Salam lebaran daripada saya dan keluarga. 
Ucapan Selamat Hari Raya Aidilfitri, maaf zahir 
dan batin kepada seluruh warga UTeM di mana 
jua anda berada. 

Engr. Tajul Ariffin bin Abdullah 
Fakulti Kejuruteraan Pembuatan (FKP) 

Salam Aidilfitri buat seluruh staf UTeM terutama 
sekali yang berada di Pusat Komputer. Moga hari yang 
dinantikan ini memberi seribu kenangan indah buat 
semua. Berhati-hati di jalan raya serta sambutlah 
Aidilfitri dengan penuh kesyukuran. 

Hisamuddin bin Kamarudin 
Pusat Komputer 

Saya ingin mengucapkan Selamat Hari Raya Aidilfitri 
kepada semua warga UTeM. Di kesempatan ini juga 
saya ingin memohon ampun & maaf jika ada tersa lah 
kata dan bicara serta dihalalkan makan dan minum 
saya. Semoga kita semua sentiasa dirahmati Allah. 

Fazrol bin Othman 
Pejabat Bendahari 

Ucapan selamat hari raya aidilfitri ditujukan khas buat 
seluruh warga UTeM, FTMK, rakan-rakan pensyarah, 
staf pentadbiran dan juga pelajar-pelajar yang saya 
kasihi. Mohon maaf zahir dan batin. 

Ummi Raba'ah bt Hashim 
Fakulti Teknologi Maklumat dan Komunikasi (FTMK) 

Khas buat warga UTeM, Tiada kata yang bisa 
menggetarkan hati selain takbir Akbar, Selamat 
meraih kemenangan, semoga kembali ke fitrah, Minal 
Aidin Wal Faizin 

Adnan Rachmat Anom Besari 
Pelajar Antarabangsa UTeM (Indonesia) 

Salam Aidilfitri ditujukan khas untuk seluruh 
kakitangan FKP, dan warga UTeM umumnya. Semoga 
lebaran memberikan seribu makna dan kesyukuran. 
Sela mat Hari Raya Aidilfitri, Maaf Zahir dan Batin. 

llyana Abdullah 
Pelajar Sarjana Kejuruteraan Pembuatan (Pengurusan) 

Saya ingin mengucapkan Selamat Hari Raya Aidilfitri 
kepada seluruh warga UTeM terutama sekali warga 
kerja FKEKK dan mohon maaf sekiranya terdapat silap 
dan salah. Ampun dan maaf dipinta, semoga 
berbahagia di hari yang mulia ini. Amin. 

Siti Nurbaizura binti Omar 
Fakulti Kejuruteraan Elektronik dan Kejuruteraan 
Komputer {FKEKK) 

Selamat Hari Raya Aidilfitri & Maaf Zahir Batin. Semoga 
Syawal kali ini menggamit kegembiraan dengan seribu 
kenangan terindah bersama keluarga tercinta dan 
insan tersayang. Kami doakan kesejahteraan anda 
untuk selamat sampai ke destinasi. Kami memohon 
maaf di atas segala kesulitan yang dihadapi, terkasar 
bahasa, dan apa jua tindakan yang tidak disegajakan. 

Warga Pasukan Pejabat Naib Canselor 

Saya mengambil kesempatan ini untuk mengucapkan 
Selamat Hari Raya Aidilfitri kepada seluruh staf UTeM, 
pegawai-pegawai, anggota dan mahasiswa yang 
menyertai Kor SUKSIS UTeM. Tidak dilupakan kepada 
warga PDRM di mana jua anda berada. Semoga 
bergembira bersama keluarga di hari lebaran ini. Maaf 
zahir dan batin. 

lnspektor Daud bin Awang Min 
Pegawai Latihan SUKSIS UTeM 

Saya mgm mengambil kesempatan m1 untuk 
mengucapkan Selamat Hari Raya Aidilfitri, Maaf Zahir 
& Batin kepada semua warga UTeM terutamanya 
kepada semua staf Pusat Pembelajaran Berterusan 
(PPB). Semoga Aidilfitri kali ini membawa seribu makna 
kepada semua. 

Petang raya membakar lemang 
Membakar lemang sambil bercerita 
Aidilfitri kini datang menjelang 
Tangan dihulur maaf dipinta 

Siti Nabilah binti Zulkifly 
Pusat Pembelajaran Berterusan (PPB) 

Saya mengucapkan Selamat Hari Raya Aidilfitri, maaf 
zahir dan batin khas untuk warga FKE serta seluruh staf 
UTeM. Ketika makan lemang, ketupat dan rendang 
jangan lupakan sahabat yang lain, jangan memandu 
dengan laju, jangan main mercun dan amalkan sikap 
sabar selalu. 

Abd. Aziz bin Hj. Mustapa 
Fakulti Kejuruteraan Elektrik (FKE) 

Yang jauh itu waktu, yang dekat itu kematian, 
yang besar itu nafsu, yang berat itu amanah, 
yang mudah itu berbuat dosa, 
yang panjang itu beramal soleh, 
dan yang indah itu SALING MEMAAFKAN. 
Mohon Maaf Zahir & Batin. 
Salam Aidilfitri buat semua. 

Dr. M uhammad Takrimi bin Shahabudin 
Pejabat Hal Ehwal Pelajar & Alumni 

Salam aidilfitri diucapkan kepada semua staf FKM , 
pelajar pelajar saya dan tidak dilupakan juga warga 
UTeM di mana jua berada. Semoga hari raya kali ini 
lebih bermakna untuk kita semua. Salam Aidilfitri, 
maaf zahir dan batin . 

Nadlene Razali 
Fakulti Kejuruteraan Mekanikal {FKM) 

Saya ingin mengucapkan Selamat Hari Raya kepada 
seluruh Warga UTeM. Semoga dengan kehadiran 
Syawal ini memberi sinar baru buat kita semua dalam 
melaksanakan tugas harian. Maaf zahir dan batin. 

Zulkifli Bin Maskuri 



~/Q,U>.~ 
Pengerusi PUSPANITA UTeM 

Assalamualaikum Wrt. Wbt. dan salam sejahtera, 
Segala puji-pujian bagi Allah SWT, Rabb sekalian alam, selawat 
dan salam kepada Nabi Muhammad SAW, seluruh keluarga dan 
sahabat baginda yang dimuliakan. Saya mengambil kesempatan 
ingin mengucapkan Selamat Hari Raya Aidilfitri, memohon 
kemaafan zahir dan batin kepada ahli-ahli jawatankuasa dan 
ahli-ahli PUSPANITA UTeM yang dikasihi juga seluruh pembaca 
Berita@UTeM yang dirahmati Allah SWT. Selamat bergembira di 

\:

ulan Syawal yang mulia dengan penuh kesyukuran sebagai 
anda kejayaan menunaikan perintah Allah SWT di sepanjang 
ulan Ramadhan al-Mubarak. Semoga amalan soleh kita 
iterima dan bertambah iman dan taqwa. Amin. 

~u-~~ 
Presiden 
Persatuan Pegawai Tadbir & lktisas (PRAKTIS) 

Syukur ke hadrat Allah kerana dengan keizinannya kita 
dipertemukan dengan kemuliaan ramadhan pada tahun ini. 
Selamat menyambut ramadhan yang mulia, bulan penuh 
keberkatan dan gandaan ganjaran terhadap amalan yang 
dilakukan. Ramadhan adalah ujian dan latihan, manakala syawal 
adalah hari bergembira bagi seluruh umat Muhammad setelah 
berjaya melepasi ujian sebulan ramadhan. Ramadhan dan 
Syawal berupaya menjadl titik kebersamaan warga UTeM 
keseluruhannya melalui aktiviti-aktiviti yang dirancang. Justeru, 
saya mewakili semua ahli Persatuan Pegawai Tadbir & lktisas 
(PRAKTIS) ingin mengucapkan Selamat Hari Raya Aidil Fitri 
1432H kepada semua warga UTeM. Semarakkan amalan ziarah 
menziarahi sesama kita dan semoga Aidil Fitri tahun ini 
disambut dengan rasa kesyukuran dan kebahagian bersama 
keluarga dan sanak saudara. 

d~ .>r-.-u. ~ .?fo· ~ ,t,/'ak,I. 
Presiden 
Kesatuan Kakitangan Am UTeM (KEKUTeM) 

Alhamdulillah. Syukur ke hadrat Allah SWT kerana atas 
keberkatanNya kita masih diberi ruang dan peluang pada tahun 
ini untuk sama-sama menunaikan ibadah puasa dan akan 
merayakan Hari Raya Aidilfitri tidak lama lagi. Saya bagi pihak 
ahli jawatankuasa Kesatuan Kakitangan Am UTeM (KEKUTeM) 
ingin mengucapkan Salam Aidilfitri, maaf zahir dan batin kepada 
seluruh warga UTeM. Semoga kita diberikan keberkatan dan 
kesejahteraan oleh Allah SWT agar kita berpeluang menemui 
sinar Ramadhan dan Syawal di tahun mendatang. 

~/7~~/a~ .. k.~ 
Yang di-Pertua 
Majlis Perwakilan Pelajar (MPP) UTeM 

Selawat ke atas Nabi Junjungan Besar kita Nabi Muhammad 
S.A.W. Di kesempatan bulan yang mulia ini saya ingin 
mengucapkan Selamat Menyambut Hari Raya Aidilfitri 1432H. 
Semoga kejayaan kita dalam melaksanakan ibadah puasa dapat 
keberkatan di dunia dan di akhirat. Jadikan Hari Raya kita semua 
sebagai lembaran baru dalam mencari keceriaan dalam 
kehidupan untuk bekalan hari akhirat. Semoga seluruh umat 
Islam dan warga UTeM khususnya dapat menikmati Hari Raya 
dengan penuh kebahagiaan dan senyuman. Bersama-samalah 
kita saling bermaafan di Hari Raya ini. 

Pengerusi BAKUTeM 

Alhamdulillah, segala puji dan syukur ke hadrat Allah 
Subhanahu Wataala, dengan izinya, kita dapat melalui 
Ramadhan yang penuh keberkatan ini dengan penuh 
keredaan. Saya juga mewakili ahli Badan Kebajikan Staf 
UTeM 1ng1n mengambil kesempatan rni untuk 
mengucapkan Selamat Menyambut Hari Raya Aidilfitri 
dan sekiranya terdapat silap dah salah, sama-samalah 
kita memohon maaf. Semoga hadirnya lembaran ini kali 
ini memberi seribu keberkatan kepada semua. Semoga 
sentiasa berhati-hati sewaktu memandu di jalan raya, 
dan ingatlah keluarga tersayang yang sentiasa menanti 
kita serta tidak lupa juga semoga kita semua selamat 
kembali bertugas selepas Aidilfitri ini. lnsyaAllah. 

~~ ~ ~. ~ /(.....&w.. 
PreSiden 
Persatuan Pegawai Akademik UTeM (UTeMASA) 

Terlebih dahulu saya bagi pihak semua Ahli Majlis 
Eksekutif UTeMASA ingin mengambil kesempatan ini 
untuk mengucapkan selamat menyambut Hari Raya 
Aidilfitri kepada seluruh warga akademik khususnya, dan 
warga UTeM, amnya. Ucapan ini juga ditujukan kepada 
semua ahli Lembaga Pengarah Universiti (LPU), 
Pengurusan Tertinggi Universiti, Ahli-ahli Senat Universiti, 
Pentadbir Universiti, pensyarah-pensyarah, Jurutera 
Pengajar, Guru Bahasa dan semua staf sokongan UTeM 
semoga sempena perayaan kali ini, kita akan lebih 
bertekad dan berusaha untuk mencapai visi dan misi 
universiti dengan lebih mantap serta ikhlas. Selamat 
menyambut Hari Raya Aidilfitri serta maaf zahir dan 
batin. 

~ /(.....G.-k.A" ZR<>«<.;,. 
Presiden 
Persatuan Alumni UTeM (AUTeM) Sesi 2011/2013 

Saya mewakili Persatuan Alumni Universiti Teknikal 
Malaysia Melaka (AUTeM) ingin mengucapkan Selamat 
Menyambut Hari Raya Aidilfitri 2011M/1432H. Ayuh kita 
ziarah-menziarahi di Hari Raya Aidilfitri ini. Amalan ini 
adalah bertepatan dengan suruhan agama Islam itu 
sendiri, teruslah mengeratkan hubungan bersama sanak 
saudara mahupun sesama rakan alumni. Akhir kata, 
Salam Syawal buat semua alumni UTeM, Mahasiswa, Stat 
Akademik, Staf Bukan Akademik, seluruh keluarga UTeM 
& seluruh umat Islam. Selamat meraikan Syawal yang 
bakal menjelang tiba dengan penuh rasa syukur dan 
kemenangan. Allahhuakbar. 


